
shrI mUkAmbikA divyasahasranAmastotram

ಶ್ರೀಮೂಕಾಂಬಿಕಾ ದಿವ್ಯಸಹಸ್ರನಾಮಸ್ತೋತ್ರಂ

This beautiful Sahasranama of Shri Mukambika Devi is taken

from the chapter called Kolapura MAhAtmyam of Skanda Mahapurana.

This is a very powerful hymn and a single repetition of this hymn

is said to be equal to SahasraChandi Homa. Shri MukAmbika is the

combination of not only the three prime deities Mahakali, MahalakShmi,

and Mahasarasvati, but also all the other forms of Shridevi like

Kaushiki, Mahishamardini, ShatakShi, and all other gods and goddesses.

By simply chanting this great hymn, one can please all the three

hundred crores of devas who reside in Shridevi. This is a lesser

known hymn probably because it was handed over from a Guru to

Shishya, during the initiation into the Mulamantra of Shri MukAmbika,

known as Gauri PanchadashAkShari. Sage Markandeya says that this

hymn is of indescribable glory and should never be given to the

ignorant who do not worship Shridevi and those who are not

initiated into the secrets of KulAchAra! Please use it with

proper discernment. – Harshanand

ಸೂತ ಉವಾಚ .

ಪುರಾ ಕೈಲಾಸಶಿಖರೇ ಮಾರ್ಕಂಡೇಯೋಮಹಾಮುನಿಃ .
ಪಪ್ರಚ್ಛ ಗಿರಿಜಾನಾಥಂ ಸಿದ್ಧಗಂಧರ್ವಸೇವಿತಂ .. 1..

ಸಹಸ್ರಾರ್ಕಪ್ರತೀಕಾಶಂ ತ್ರಿನೇತ್ರಂ ಚಂದ್ರಶೇಖರಂ .

ಭಗವತ್ಯಾ ಕೃತಂ ಕರ್ಮ ದಾನವಾನಾಂ ರಣೇ ಕಥಂ .. 2..

ಶ್ರೀ ಶಿವ ಉವಾಚ .

ಶೃಣು ವತ್ಸ ಪ್ರವಕ್ಷ್ಯಾಮಿಯನ್ಮಾಂ ತ್ವಂ ಪರಿಪೃಚ್ಛಸಿ .

ತ್ರಿಗುಣಾ ಶ್ರೀರ್ಮಹಾಲಕ್ಷ್ಮೀಃಯೋಽಸೌಭಾಗ್ಯವತೀ ಪರಾ .. 3..

ಯೋಗನಿದ್ರಾನಿಮಗ್ನಸ್ಯ ವಿಷ್ಣೋರಮಿತತೇಜಸಃ .
ಪಿನ್ಽಜೂಷತತ್ಸಮುದ್ಭೂತೌ ವಿಖ್ಯಾತೌ ಮಧುಕೈಟಭೌ .. 4..

ಶ್ರೀಮೂಕಾಂಬಿಕಾ ದಿವ್ಯಸಹಸ್ರನಾಮಸ್ತೋತ್ರಂ

ತಯೋಃ ವಿಷ್ಣೋರಭೂದ್ಭೂಯೋಯುದ್ಧಂ ಸಾರ್ವಭಯಂಕರಂ .

ಚಕ್ರಿಣಾ ನಿಹತಾವೇತೌ ಮಹಾಮಾಯಾವಿಮೋಹಿತೌ .. 5..

ಅಥ ದೇವಶರೀರೇಭ್ಯಃ ಪ್ರಾದುರ್ಭೂತಾ ಮಹೇಶ್ವರೀ .

ಮಹಿಷಂ ಸಾ ಮಹಾವೀರ್ಯಂ ಅವಧೀನ್ನಾಮರೂಪಕಂ .. 6..

ತತೋ ದೈತ್ಯಾರ್ದಿತೈಃ ದೇವೈಃ ಪುರುಹೂತಾದಿಭಿಃ ಸ್ತುತಾ .

ಸೈಷಾ ಭಗವತೀ ದೈತ್ಯಂ ಧೂಮ್ರಲೋಚನಸಂಜ್ಞಿತಂ .. 7..

ಚಂಡಮುಂಡೌ ಮಹಾವೀರ್ಯೌ ರಕ್ತಬೀಜಂ ಭಯಂಕರಂ .

ನಿಹತ್ಯ ದೇವೀ ದೈತ್ಯೇಂದ್ರಂ ನಿಶುಂಭಮುರುವಿಕ್ರಮಂ .. 8..

ಶುಂಭಾಸುರಂ ಮಹಾವೀರ್ಯಂ ದೇವತಾಮೃತ್ಯುರೂಪಿಣಂ .

ಯುಧ್ಯಮಾನಂ ಸಸೈನ್ಯಂ ತಂ ಅವಧೀದಂಬಿಕಾ ಪುನಃ .. 9..
ದೇವಾಶ್ಚ ಋಷಯಃ ಸಿದ್ಧಾಃ ಗಂಧರ್ವಾಶ್ಚ ಮುದಾ ತದಾ .

ತುಷ್ಟುವುಃ ಭಕ್ತಿನಮ್ರಾತ್ಮಮೂರ್ತಯಃ ಪರಮೇಶ್ವರೀಂ .. 10..

ಸೂತ ಉವಾಚ .

ಏತತ್ಚ್ಛ್ರುತ್ವಾ ಶಿವೋಕ್ತಂ ತತ್ ಮಾರ್ಕಂಡೇಯೋಮಹಾಮುನಿಃ .
ಪದ್ಮೈರ್ನಾಮ್ನಾಂ ಸಹಸ್ರೇಣ ಪೂಜಯಾಮಾಸ ತಾಂ ಶಿವಾಂ .. 11..

ಓಂ ಅಸ್ಯಶ್ರೀ ಮೂಕಾಂಬಿಕಾಯಾಃ
ವರದಿವ್ಯಸಹಸ್ರನಾಮಸ್ತೋತ್ರಮಾಲಾಮಹಾಮಂತ್ರಸ್ಯ
ಮಾರ್ಕಂಡೇಯ ಭಗವಾನ್ಋಷಿಃ - ಗಾಯತ್ರೀ ಛಂದಃ -
ತ್ರಿಮೂರ್ತ್ಯೈಕ್ಯಸ್ವರೂಪಿಣೀ ಮಹಾಕಾಲೀ-ಮಹಾಲಕ್ಷ್ಮೀ-ಮಹಾಸರಸ್ವತೀ
ತ್ರಿಗುಣಾತ್ಮಿಕಾ ಶ್ರೀ ಮೂಕಾಂಬಿಕಾ ದೇವತಾ -

ಹ್ರಾಂ ಬೀಜಂ -ಹ್ರೀಂ ಶಕ್ತಿಃ -ಹ್ರೂಂ ಕೀಲಕಂ -

ಶ್ರೀ ಮೂಕಾಂಬಿಕಾ ವರಪ್ರಸಾದಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
(ಹ್ರಾಂ ಇತ್ಯಾದಿ ವಾ ಮೂಕಾಂಬಿಕಾಯಾಃ ಗೌರೀ ಪಂಚದಶಾಕ್ಷರ್ಯಾಖ್ಯಾ
ಬಾಲಕುಮಾರಿಕಾ ವಿದ್ಯಯಾ ವಾ ನ್ಯಾಸಮಾಚರೇತ್)

ಧ್ಯಾನಂ -

ಶೈಲಾಧಿರಾಜತನಯಾಂ ಶರದಿಂದುಕೋಟಿ-

ಭಾಸ್ವನ್ ಮುಖಾಂಬುಜಕಿರೀಟಯುತಾಂ ತ್ರಿನೇತ್ರಾಂ .

ಶಂಖಾರ್ಯಭೀತಿವರವರ್ಯಕರಾಂ ಮನೋಜ್ಞಾಂ
ಮೂಕಾಂಬಿಕಾಂ ಮುನಿಸುರಾಽಭಯದಾಂ ಸ್ಮರಾಮಿ .. 1..

ಪ್ರಮತ್ತ ಮಧುಕೈಟಭೌ ಮಹಿಷದಾನವಂಯಾಽವಧೀತ್
ಸಧೂಮ್ರನಯನಾಹ್ವಯೌ ಸಬಲಚಂಡಮುಂಡಾವಪಿ .

ಸರಕ್ತದನುಜೌ ಭಯಂಕರನಿಶುಭಶುಂಭಾಸುರೌ ಅಸೌ .

ಭಗವತೀ ಸದಾ ಹೃದಿ ವಿಭಾತು ಮೂಕಾಂಬಿಕಾ .. 2..

ಪ್ರಪನ್ನಜನಕಾಮದಾಂ ಪ್ರಬಲಮೂಕದರ್ಪಾಪಹಾಂ
ಅನುಷ್ಣಸುಕಲಾಧರಾಂ ಅರಿದರಾಭಯೇಷ್ಟಾನ್ವಿತಾಂ .

ತಟಿದ್ವಿಸರಭಾಸುರಾಂ ಕುಟಜಶೈಲಮೂಲಾಶ್ರಿತಾಂ .

ಅಶೇಷವಿಭುಧಾತ್ಮಿಕಾಂ ಅನುಭಜಾಮಿಮೂಕಾಂಬಿಕಾಂ .. 3..

..ಲಮಿತ್ಯಾದಿ ಪಂಚಪೂಜಾ ..

ಶ್ರೀ ಮಾರ್ಕಂಡೇಯಉವಾಚ .

ಶ್ರೀಂ ಹ್ರೀಂ ಐಂ ಓಂ .

ಓಂ ಮೂಕಾಂಬಿಕಾ ಮೂಕಮಾತಾ ಮೂಕವಾಗ್ಭೂತಿದಾಯಿನೀ .

ಮಹಾಲಕ್ಷ್ಮೀಃ ಮಹಾದೇವೀ ಮಹಾರಾಜ್ಯಪ್ರದಾಯಿನೀ .. 1..

ಮಹೋದಯಾ ಮಹಾರೂಪಾ ಮಾನ್ಯಾ ಮಹಿತವಿಕ್ರಮಾ .

ಮನುವಂದ್ಯಾ ಮಹೇಷ್ವಾಸಾ ಮಂತ್ರಿವರ್ಯಾ ಮನಸ್ವಿನೀ .. 2..

ಮೇನಕಾತನಯಾ ಮಾತಾ ಮಹಿತಾ ಮಾತೃಪೂಜಿತಾ .

ಮಹತೀ ಮಾರಜನನೀ ಮೃತಸಂಜೀವಿನೀ ಮತಿಃ .. 3..
ಮಹನೀಯಾ ಮದೋಲ್ಲಾಸಾ ಮಂದಾರಕುಸುಮಪ್ರಭಾ .

ಮಾಧವೀ ಮಲ್ಲಿಕಾಪೂಜ್ಯಾ ಮಲಯಾಚಲವಾಸಿನೀ .. 4..

ಮಹಾಂಕಭಗಿನೀ ಮೂರ್ತಾ ಮಹಾಸಾರಸ್ವತಪ್ರದಾ .

ಮರ್ತ್ಯಲೋಕಾಶ್ರಯಾ ಮನ್ಯುಃ ಮತಿದಾಮೋಕ್ಷದಾಯಿನೀ .. 5..

ಮಹಾಪೂಜ್ಯಾ ಮಖಫಲಪ್ರದಾ ಮಘವದಾಶ್ರಯಾ .

ಮರೀಚಿಮಾರುತಪ್ರಾಣಾಃ ಮನುಜ್ಯೇಷ್ಠಾ ಮಹೌಷಧಿಃ .. 6..
ಮಹಾಕಾರುಣಿಕಾ ಮುಕ್ತಾಭರಣಾ ಮಂಗಲಪ್ರದಾ .

ಮಣಿಮಾಣಿಕ್ಯಶೋಭಾಢ್ಯಾ ಮದಹೀನಾ ಮದೋತ್ಕಟಾ .. 7..

ಮಹಾಭಾಗ್ಯವತೀ ಮಂದಸ್ಮಿತಾ ಮನ್ಮಥಸೇವಿತಾ .

ಮಾಯಾವಿದ್ಯಾಮಯೀ ಮಂಜುಭಾಷಿಣೀ ಮದಲಾಲಸಾ .. 8..

ಮೃಡಾಣೀ ಮೃತ್ಯುಮಥಿನೀ ಮೃದುಭಾಷಾ ಮೃಡಪ್ರಿಯಾ .

ಮಂತ್ರಜ್ಞಾ ಮಿತ್ರಸಂಕಾಶಾ ಮುನಿಃ ಮಹಿಷಮರ್ದಿನೀ .. 9..

ಮಹೋದಯಾ ಮಹೋರಸ್ಕಾ ಮೃಗದೃಷ್ಟಿಃ ಮಹೇಶ್ವರೀ .

ಮೃನಾಲಶೀತಲಾ ಮೃತ್ಯುಃ ಮೇರುಮಂದರವಾಸಿನೀ .. 10..

ಮೇಧ್ಯಾ ಮಾತಂಗಗಮನಾ ಮಹಾಮಾರೀಸ್ವರೂಪಿಣೀ .

ಮೇಘಶ್ಯಾಮಾ ಮೇಘನಾದಾ ಮೀನಾಕ್ಷೀ ಮದನಾಕೃತಿಃ .. 11..
ಮನೋನ್ಮಯೀ ಮಹಾಮಾಯಾ ಮಹಿಷಾಸುರಮೋಕ್ಷದಾ .

ಮೇನಕಾವಂದಿತಾ ಮೇನ್ಯಾ ಮುನಿವಂದಿತಪಾದುಕಾ .. 12..

ಮೃತ್ಯುವಂದ್ಯಾ ಮೃತ್ಯುದಾತ್ರೀಮೋಹಿನೀ ಮಿಥುನಾಕೃತಿಃ .
ಮಹಾರೂಪಾಮೋಹಿತಾಂಗೀ ಮುನಿಮಾನಸಸಂಸ್ಥಿತಾ .. 13..

ಮೋಹನಾಕಾರವದನಾ ಮುಸಲಾಯುಧಧಾರಿಣೀ .

ಮರೀಚಿಮಾಲಾ ಮಾಣಿಕ್ಯಭೂಷಣಾ ಮಂದಗಾಮಿನೀ .. 14..

ಮಹಿಷೀ ಮಾರುತಗತಿಃ ಮಹಾಲಾವಣ್ಯಶಾಲಿನೀ .

ಮೃದಂಗನಾದಿನೀ ಮೈತ್ರೀ ಮದಿರಾಮೋದಲಾಲಸಾ .. 15..

ಮಾಯಾಮಯೀಮೋಹನಾಶಾ ಮುನಿಮಾನಸಮಂದಿರಾ .

ಮಾರ್ತಾಂಡಕೋಟಿಕಿರಣಾ ಮಿಥ್ಯಾಜ್ಞಾನನಿವಾರಿಣೀ .. 16..

ಮೃಗಾಂಕವದನಾ ಮಾರ್ಗದಾಯಿನೀ ಮೃಗನಾಭಿಧೃಕ್ .

ಮಂದಮಾರುತಸಂಸೇವ್ಯಾ ಮಂದಾರತರುಮೂಲಗಾ .. 17..

ಮಂದಹಾಸಾ ಮದಕರೀ ಮಧುಪಾನಸಮುದ್ಯತಾ ಮಧುರಾ .

ಮಾಧವನುತಾ ಮಾಧವೀ ಮಾಧವಾರ್ಚಿತಾ .. 18..

ಮಾರ್ತಾಂಡಕೋಟಿಜನನೀ ಮಾರ್ತಾಂಡಗತಿದಾಯಿನೀ .

ಮೃಣಾಲಮೂರ್ತಿಃ ಮಾಯಾವೀ ಮಹಾಸಾಮ್ರಾಜ್ಯದಾಯಿನೀ .. 19..

ಕಾಂತಾ ಕಾಂತಮುಖೀ ಕಾಲೀ ಕಚನಿರ್ಜಿತಭೃಂಗಿಕಾ .

ಕಂಜಾಕ್ಷೀ ಕಂಜವದನಾ ಕಸ್ತೂರೀತಿಲಕೋಜ್ಜ್ವಲಾ .. 20..

ಕಲಿಕಾಕಾರವದನಾ ಕರ್ಪೂರಾಮೋದಸಂಯುತಾ .

ಕೋಕಿಲಾಲಾಪಸಂಗೀತಾ ಕನಕಾಕೃತಿಬಿಂಬಭೃತ್ .. 21..

ಕಂಬುಕಂಠೀ ಕಂಜಹಾರಾ ಕಲಿದೋಷವಿನಾಶಿನೀ .

ಕಂಚುಕಾಢ್ಯಾ ಕಂಜರೂಪಾ ಕಾಂಚೀಭೂಷಣರಾಜಿತಾ .. 22..

ಕಂಠೀರವಜಿತಾಮಧ್ಯಾ ಕಾಂಚೀದಾಮವಿಭೂಷಿತಾ .

ಕೃತಕಿಂಕಿಣಿಕಾಶೋಭಾ ಕಾಂಚನಸ್ರಾವಿನೀವಿಕಾ .. 23..

ಕಾಂಚನೋತ್ತಮಶೋಭಾಢ್ಯಾ ಕನಕಾಕ್ಲೃಪ್ತಪಾದುಕಾ .

ಕಂಠೀರವಸಮಾಸೀನಾ ಕಂಠೀರವಪರಾಕ್ರಮಾ .. 24..

ಕಲ್ಯಾಣೀ ಕಮಲಾ ಕಾಮ್ಯಾ ಕಮನೀಯಾ ಕಲಾವತೀ .

ಕೃತಿಃ ಕಲ್ಪತರುಃ ಕೀರ್ತಿಃ ಕುಟಜಾಚಲವಾಸಿನೀ .. 25..

ಕವಿಪ್ರಿಯಾ ಕಾವ್ಯಲೋಲಾ ಕಪರ್ದೀರುಚಿರಾಕೃತಿಃ .
ಕಂಠೀರವಧ್ವಜಾ ಕಾಮರೂಪಾ ಕಾಮಿತದಾಯಿನೀ .. 26..

ಕೃಷಾಣುಃ ಕೇಶವನುತಾ ಕೃತಪ್ರಜ್ಞಾ ಕೃಶೋದರೀ .

ಕೋಶಾಧೀಶ್ವರಸಂಸೇವ್ಯಾ ಕೃಶಾಕರ್ಷಿತಪಾತಕಾ .. 27..

ಕರೀಂದ್ರಗಾಮಿನೀ ಕೇಳೀ ಕುಮಾರೀ ಕಲಭಾಷಿಣೀ .

ಕಲಿದೋಷಹರಾ ಕಾಷ್ಠಾ ಕರವೀರಸುಮಪ್ರಿಯಾ .. 28.. (ಕರವೀರಸುಮಪ್ರಭಾ)

